
        
            
                
            
        

    
	 

	АЛТАН ХААНЫ ТУУЖ
(Эрдэнэ тунамал нэрт судар оршив) 

	Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Хойно нь хятадын Даймин хаан Яхучаг нэрт хүнээр

	Хотлын эрхэн Алтан хааны нэр алдраас эмээж

	Хортон нэг нэгнээ хядаж барахгүйн тул

	Худалд (хуралдаанд) нэр шан авалцаж нааш цааш зохиовоос сайн буюу

	Хэмээж илгээсэн элч лүгээ Адууч нэрт хүнийг илгээгээд

	Хэрмийн гадна их цэргээ аваад эхэлж

	Хэлэлцэж гурван түмнээр тус бүр мордоод шахаж

	Хэтэрхийеэ их сан татлага авч буусан ажгуу

	Харьж буугаад сан үл удан даруйд цагаан гахай жил

	Харьтан Хятадын Билан зуун омогтон, Лаба, Ибэн бичээч

	Хааны эзний нэр алдар сонсож сацасхалу тунбан

	Хар Хятадын Ли Нүхэчи Тgталга (туудан) тэргүүтэн ноёд нь орж ирээд

	Эртний алдсан их төрийг чинь авч

	Эрхэн их хаан чам лугаа нөхцөж өгсү хэмээсэнд

	Эрдэнэ бодисун Алтан хаан харин бас эвдэрч морилоод

	Эн үгүй талах олз он бүр авсан олон буюу

	Хорт нангиад лугаа жич эвдрэлцэж

	Хотон хэрмүүдийг нь тал газар болгож

	Хоногт сард олзолсон идсэн тоогүй буюу

	Хураан бичвэй, өдий төдий сонссоны чинээгээр

	Суу заль ихт Алтан хаан гурван түмнийг авч, Хятадын

	Суваргат хотыг эгээрч булингарын гол эхэлж байхад

	Согтонги болж хятад өөрөө орж ирснийг нь

	Сувуулан гаргав, эм хөвүүнийг нь хасаг тэргэнд суулгаж

	Авч ирэхэд олзны тэргүүн улаан мөрөнд хүрч

	Адаг нь хэрэм тулж байхыг хамгаар үзэж

	Асар маш их улс баясалцаж бүрүүн

	Адилтгашгүй богд гэгээн хааныг магтан сайшаав

	Хан тэнгэрийн заяагаар төрсөн

	Харь дайсныг тойндоо оруулсан

	Хан цол нэрийг биедээ оршуулсан

	Гайхамшигт богд Алтан хаан улаан могой жил сэдэж

	Таван суваргат эхлэн найман их байшин байгуулж

	Тариа төмс олон үр жимсийг тариулж

	Тансаг амттан идээг монголын газар

	Тарьж сэдсэн учир шалтгаан нь тийм бүлгээ

	Баруун гурван түмнийг авч Хятадад аялаад

	Балгасан байшингуудыг нь хэмхлээд олз болгож

	Байлдан ирсэн цэргүүдийг нь даран явахад

	Баясгалант Алтан хааны биеэс таван өнгөт гэрэл гарав

	Хааны биеэс таван өнгөт гэрэл гарсныг үзээд

	Хувьтан дайсан эрх дор орсныг мэдээд

	Хамаг их улс гайхагдаж сайшаагаад

	Хан эзний явдлыг үлэмж маш биширсэн бүлгээ

	Түүний хойно морин жил Алтан хаан Шунхалаар даван аялж

	Тэр аянд төвөдийн олон худалдаачин лугаа золголдож

	Тэд лүгээ байлдаж дараад асрахуй сэтгэлээр

	Тэнд мянган ламын амийг аварч тавьсан бүлгээ

	Гайхамшиг нигүүлсэхүй бээр мянган ламын амийг авраад даруйд

	Харь дайсан болсон үлсэн уйгудыг оруулаад

	Хамж Шарайгор иргэнээс сан таталга аваад даруйд

	Харьж эсэн түгэл морин жилээ буусан бүлгээ

	Хойно бас ойрд түмэнд Зэлэмэнхан тусалж аялаад

	Хотол дээд богдуудын явдлыг өгүүлэн элч оруулсанд

	Голын мянганы Үчэрэй тайш Баян хар нэрт газраа орж ирсэнд

	Хотлоор их улс баясаад тэнд нутаглаж даруйд

	Цагаан малгайн Ша хаанд эртний үлгэр ёс тууж

	Цаглашгүй эрдэмт үйзэн Васанг элч илгээж

	Цагаадай ахаас янагш төрөл төрсний өгүүлсэнд

	Цаггүй баяс аргамаг морь алмас эрдэнэ таталга өгсөн бүлгээ

	Хөдлөх цэргээ аваад үл харин басхүү тэндээс

	Хөхий хан давж өөлд баатадад довтлоод

	Хүндэт их талах авч улаан хаднаас иртэл

	Хөөж өөлд баатадын Ботохой тайш Онхой Чинсан хоёр гүйцэж

	Нэхэж ирээд байралдаж нааш цааш эсрэг тэсрэг

	Нэжгээд хошоод хараалдаад сая ойрадын үзмэрчин

	Нигүүлсэхүй богд гэгээн хааны биеэс гэрэл гарсныг үзэж

	Нэг нэгэндээ ийн хэмээн өгүүлэлдрүүн:

	“Аюугдах мэт болбой нь асар нягтархан явнай л

	Агтын туураас нь гал шатах мэт явнай л

	Ар дээр нь даагат цүлмэн дагаж явнай л

	Амьд эсэн бүхүйгээс гэмгүй хагацалдаан л” хэмээлцээд харив

	Зэлэмэн ханд нутаглаж суух учиртай басхүү

	Заяат богд гэгээн хаан эртний үлгэр ёс дурдаж

	Жигээн ах Зэлэмэн түрүй хоёрт элчисээ

	Заяач Тарижа, Бэлгэ-заяач хоёрыг илгээсэнд

	Гэгээн ухаант богд Алтан хаан эзэн маань бидэнд

	Хэрэглэж эртний ёсоор худ бололцъё хэмээн зарлиг болсонд

	Хиргудын Тосон өрлөг Туглар ахлах хоёрыг эхлүүлэн элчисээр

	Хэрэглэхүй өөрийн охиноо жүнхэ(н) өргөж худ болсон учир нь тийм бүлгээ

	Охин нь хөвүүндээ хөлөгч тайшид соёрхож өгөөд

	Өнөд хагацсан улсыг амралдаж төр хэлэлцэж найралдаад

	Өглөг соёрхлоор элчсийг нь баясгаж хариулаад

	Үлэмж маш энх амгалан баясгалангаар гэртээ харьж буув

	Цаглашгүй их улсаа аваад Алтан хаан Хятадад аялж

	Цагаан хэрмийг давж Шижэү нэрт хотыг хурааж аваад

	Цаг үгүй алт мөнгө, эд уурс эм хөвүүдийг олзлоод

	Шар луу жил Алтан хаан ойрд иргэнд аялж

	Шулуун ухаант уянт жүнхэн хатныг аваад хайдаг мордож

	Сайхан нэрт газар уургаа тэнд суулгаж

	Шамдаж Алтай ханыг зорин аялж Уут тутам нэрт газраа хүрсэнд

	Хиргуд улсын Жигээн ах тэргүүтэй ноёд нь тэнд агсан ажгуу

	Гэгээн хаан цэргээ аваад тэдний дунд эхэлж буусанд

	Хэлэлцэж түүнээс урьд худ болсноо дурдаж Жигээн ах тэргүүтэн

	Гэмгүй хөвүүд улсаа аваад орж ирвэй эзэн хаанд

	Баясгалант алтан хааны ач нь Намуудай сэцэн ноён Мангир баатар тайж хоёр

	Бабур, Баданхай хоёр лугаа золголдож бүрүүн

	Баданхай нэрт ноёныг дуудаж оруулаад даруйд

	Бас бээр Алтан хаан өвөгтөө мөргүүлж золгуулсан ажгуу

	Тэр аянаас харилгүй Баг нэрт газар суух цагт

	Дээд төрөлхт уянч Жүнхэн хатнаас нэг хөвүүн эсэнлэсэнд

	Тэнш хаан тэргүүтэн хамаг их улс баясгалант маднагуудын хурим хийж

	Тэр хөвүүнийг Бодишири хэмээн нэрлэж ойрадын иргэнийг өмчлүүлсэн бүлгээ

	Тэндээс харьж буугаад сац ойрд улсын Жигээн ах тэргүүтэн ноёдод нь

	Дээд богд Чингис хаан Хитуга бэхийг тайш болсны ёсоор

	Тэр учирт их хөвүүнд нь Убадайд тайш цол соёрхов

	Түүнд нь Хулуйхан Чэчихэн хоёр өгсний ёсоор

	Бодисун төрөлхт Алтан хаан өөрийн үрсээ Манжишри Сүмбэр авхай хоёр

	Бүгэхүдэй Эгэй Чинсан хоёрт соёрхож хүргэн болгов

	Богд Чингис хаан Иналчи, Төрүлчи хоёрыг хүргэн болгосны ёсоор

	Болчимтайяа үрсээ соёрхож үрчлэн асарч албат болгосон шалтгаан тийм бүлгээ

	Түүний хойно дээр тэнгэрийн заяагаар Хятад Монгол хоёрын

	Тэгш төр зохицож сайн цаг болохын шалтгаан нь хэмээвээс

	Төмөр хутагт эр морин жилээ Дайчин Эжэй тайж эхэлж

	Тэндээс найман сар Нууц нэрт хотоор орсны хойноос нь

	Гайхамшигт алтан хаан их цэргээ аваад Хятадад аялж

	Хамж нууц нэрт хотыг хурааж авахын урьд бөгөөд

	Хан тэнгэрийн заяагаар Хятад улсын ноёд хэлэлцэж эедэн

	Хар Хятадын ноён Бүчигдай (Бүжинэбэй) нэрт хүнийг илгээж бүрүүн

	“Эрхт богд гэгээний хаан айлдан соёрхму

	Энэ хотыг хурааж авахаа түргэн тогтому

	Эрх хөвүүнийг чинь өгөөд найрлалдаж

	Энхжиж Хятад Монголын төр зохиц ир сан газраа” хэмээсэнд

	Алтан сэцэн хаан дотоод дүү нар түшмэд лүгээ бээн ийн зөвлөлдөр(үн)

	“Арга заль ихт Хятад улсыг яахин итгэмүй

	Аливаа үнэн худлыг нь мэдэж тэнсэхийн тулд

	Ариун ухаант түшмэдийг элч оруулбаас сайн буюу!” хэмээлдээд

	Гэгээн сэтгэлдээ ухаж хаан үйдэн залсан тогучи (тахухи) тайш тэргүүтэн

	Гэмгүй таван сайн хүнийг Хятад элч лүгээ оруулсан учирт

	Гарди мэт их хүчит Дүүрэн Сэнгэ ноён цэргээр эхэлж

	Хэтэрхийеэ ороод Даймин хааны төрлийн улаан гэрийг түймэрдсэнд

	Нангиад улсын их бага ноёд сочин айж Баяндар нэрт түншээр

	Нийсэх мэт зөөлөн үсгээр “дүү чинь эсэн буюу гаргаж өгсү!

	Нэр сан (шан?) худалд гаргаж хятад Монголын төр зохицъё, үүнээс улам

	Нэн үлэмж улаан гэрийг түймэрдэхдээ тогтому!” хэмээн хэлсэнд

	Атуса (Ядушан) нэрт түшмэлийг Хятадын элч лүгээ хамт нэгнээ

	“Аяа! Дүү минь Даймин Эжэй минь эсэн буюу үзэж ир!” хэмээн илгээвээс

	Амгалан нот Даймин хаан хөвүүн мэт суухыг үзэж айлтгаваас

	Асар маш баясаж галыг сөнөөн түрүни (төрийг?) хүсэж суух цагт

	Гүн билигт үйзэн зайсан тонгучи тайш тэргүүтнийг Хятадын элч лүгээ

	Хүрч Хятадын Сулан (шилан) Дуутлан (Дуутан) тэргүүлсэн ноёдод нь өгүүлрүүн:

	“Хөвүүнийг чинь гаргаж өгөөд их төр нийлье. Хот хураахад түдмү!” хэмээн

	Хүндэлж Алтан сэцэн хаанд айлтгасан үгээр танд манийг илгээв

	Ерт наян түмэн Хятад олон хэмээн ихэрхэж бүү сана

	Их төр цаг хүрд мэт эргэх мэдээ үгүй буй

	Егүүтэл үгүй төр тогтвоос гадна дотно жаргамуу

	Их хааны зарлигаар хөвүүнийг нь гаргаж өгүүлбээс амар буюу

	Дөчин түмэн Монгол тус тус бүр шахаж мордоод

	Дөрвөлжин их хот балгаснуудыг тань хэмхэлж бүрүүн

	Төр ёсыг тань аваад эртний мэт болгомуй

	Түүгээр дайчин Эжэйг гарга. Дайвин энхтөр нийлье хэмээсэнд

	Хятадын Сулан Дууталан тэргүүтэн их бага ноёд нь зөвшөөгөөд

	Хиргүй их төр нийлбээс Дайчин Эжэйг өгөөд

	Хин үгүй нэрт сан гаргая хэмээн тэд элчсийг ихэд хүндэлж

	Хичээж хаанд айлтгаж нэвтэрч ир хэмээн харин бас илгээсэнд

	Тэдгээр элчсийг хүрч хаан эхлэн хамаг бүгдийг бүрнээ айлтгасанд

	Дайчин Эжэйг өгвөөс их төр нийлье хэмээн зөвшөөлдөөд

	Даруйд бас Үйзэн зайсан Тогучи Атуса тэргүүтнийг оруулсанд

	Дайчин Эжэйг гаргаж өгөөд хаан эцэгт нь залгуулсан ажгуу

	Гайхамшиг богд Алтан хаан хамгаар мордож шахсанд

	Хатуу их хүчит Сэнгэ ноён урьд хүрч улаан гэрийг түймэрдэхэд

	Харьтан Хятад өөрийн эрх дор орж дүүг нь өгсөнд

	Хаан эхлэн бүгд баясалцаж харьж буувай, хонин жилд

	Өшөөт дайсныг үзвээс өлссөн бүргэд мэт довтлон явагч

	Өвч хуяглаад агт тэмээн дээр бишигун-а (бушуу) харайж унагч

	Үлэмж богд Алтан хаан эцэг юүгээн хатуу бэрх үйлсийг бүтээгч

	Үнэн зоригт хатуу их хүчит Дүүрэн Сэнгэ ноён бүлгээ

	Түүний хойно цагаан хонин жилийн дөрвөн сар Түшээт Алтан Сэцэн хаан

	Дүү нараас харчины Хөндлөн хаан, Еншөөбүгийн Дайчин ноён, Ордосын Сэцэн ноён

	Тэргүүтэн баруун гурван түмнээр Хятад улсыг шахаж мордоод

	Тэгш бээр их төр хэлэлцэхийн тул дээр (Жөнгэр) хаалганы гадна бууж

	Хятадын Жан (Ван) Сүлэн тэргүүтэн их бага ноёд эрүү дотор хурж

	Хятад Даймин хаан Монголын Алтан хаанд Сүй ван хэмээх хүнд цол өргөж

	Хичээж төрд тусалсан ноёдод тодолох жанжин цол соёрхож

	Хиргүй их төрийг бэхлэлдсэн ноёд сайдад тус бүр цол нэр өгч

	Алтан тамга алтат шар бичиг гаргаж өгөөд

	Асар маш алт мөнгө тэргүүтэн эд уурсууд ба

	Араатан барс, ирвэс, булга, халиу хийгээд элдэв зүйлтэн ба

	Агуу их Магнаг хамарлиг тэргүүтэн элдэв зүйлт дээд хувцсыг өгөв

	Хаан эхлэн гурван түмний ноёд алимад санасныг дурдсанд

	Гайхамшиг нэр сан тоолж үл болох олон зүйлийг

	Ханатал сэтгэлд орох мэт аль таалсныг

	Гаргаж өгөв, он сард тасрал үгүй тус бүр

	Ордос түмэн дөрвөлжин хотын Сулант атаатан (гадаад?) хаалгасаар

	Охь түмдийн гэгээн хаан цагаан хотын Сулант гадаатан хаалгасаар

	Онцолж харчин Еншөөбү-ийн Мижан (Ши ван?)” хотын Сулант гадаад хаалгасаар

	Үлэмж маш нэр сан худалд гаргасан учир нь тийм бүлгээ

	Мөнхүү тэр чуулган дээр их төр сэжиг үгүй болтугай хэмээн

